
A U R K I B I D E A

E SAILA:

Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premia tzen da bertan behera u tz dezan Nafarroako adminis-

trazio publikoen zerbi tzuan langileak sar tzeko aurreko hautaproba deialdietan edo enpresa pribatuetako

hautaprobetan diabetesa duten izangaiek pairatu duten bazterkeria. Maite Esporrín Las Heras andreak aur-

keztu du (3. or.).

—Mozioa. Horren bidez, Nafarroako Gobernua premia tzen da urgen tziaz egin dezan arte- eta kultura-entita-

teen proiektuetarako diru-lagun tzak arau tzeko oinarrien deialdia, 2015ekoa, eta esleitzeko prozedura alda

dezan. Maite Esporrín Las Heras andreak aurkeztu du (4. or.).

—Mozioa. Horren bidez, Nafarroako Parlamentuak Espainiako Gobernua eta Nafarroako Gobernua

premia tzen ditu Ebro ibaiaren kudeaketa integralari ekin diezaioten eta Europako Parlamentuak eta Kon -

tseiluak one tsitako 2007/60/CE Zuzentaraua aplika dezaten. Izquierda-Ezkerra parlamentu-taldeak aur-

keztu du (5. or.).

—Erabakia. Horren bidez, Nafarroako Gobernua premia tzen da adin-arrazoiengatik ez bazter tzeari buruzko

araua aplika tzera, hartutako kalte zerebrala duten haurren kasuei buruzko azterlan bat egitera eta lantalde

bat sor tzera, hartutako kalte zerebralerako lan-plan bat eta arreta espezializatuko eredu bat egitekoa. Osa-

sun Ba tzorde ak one   tsia (6. or.).

—Adierazpen instituzionala, zeinaren bidez Nafarroako Parlamentuak bere babesa eta elkartasuna adierazten

baitizkie Kolonbian lur ostuen i tzul tze iraungarriaren alde lan egiten ari diren per tsonei. Ele du nen Ba    tza -

rrak one    tsia (7. or.).

—Adierazpen instituzionala, zeinaren bidez Nafarroako Parlamentuak bere babesa ematen baitie 19.

Korrikari eta helduen alfabeta tze eta euskaldun tze taldeek egiten duten lanari. Ele du nen Ba    tza rrak one   -

 tsia (7. or.).

—Adierazpen instituzionala, zeinaren bidez Nafarroako Parlamentuak bere konpromisoa adierazten baitu

emakumeen eta gizonen arteko egiazko berdintasuna lor tzearen alde, mar txoaren 8a “Emakumeen

Nazioarteko Eguna” dela-eta. Ele du nen Ba    tza rrak one    tsia (8. or.).

F SAILA:

Galderak:

—Galdera, “Nuestra Señora de los Dolores” kapu txino hirugarrendarren kongregazioari emandako diru-

lagun tzak i tzul tzeari buruzkoa. Pa txi Zabaleta Zabaleta jaunak egin du (9. or.).

—Galdera, Gizarte Politiketako kon tseilariak mendekotasunerako arretan diharduten entitate pribatuei eragi-

teko duen ahalmenari buruzkoa. Bikendi Barea Aiestaran jaunak egin du (10. or.).

—Galdera, haurdunaldiaren borondatezko etendura dela-eta profesionalen erregistroa sor tzen duen azaroa-

ren 8ko 16/2010 Foru Legeari buruzkoa. Pa txi Leuza García jaunak egin du (11. or.).

—Galdera, haurdunaldiaren borondatezko etendurari buruzkoa. Pa txi Leuza García jaunak egin du (12. or.).

—Galdera, jakiteko Nafarroako Gobernuak zer eginen duen Nafarroaren iparraldeko arroetan eskuragarri

dagoen informazioaren kalitatea eta azkartasuna hobe tzeko, balizko uholdeen arriskuak eta larritasuna

aurreikuste aldera. Manu Ayerdi Olaizola jaunak egin du (13. or.).

—Galdera, beste herrialde ba tzuetan lan-etorkizuna aurkitzearren Nafarroatik alde egiten duten per tsonei

buruzkoa. Maiorga Ramírez Erro jaunak egin du (14. or.).

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premia tzen da bertan behe-

ra u tz dezan Nafarroako administrazio publikoen zerbi tzuan langileak

sar tzeko aurreko hautaproba deialdietan edo enpresa pribatuetako

hautaprobetan diabetesa duten izangaiek pairatu duten bazterkeria.

MAITE ESPORRÍN LAS HERAS ANDREAK AURKEZTU DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba -
tzarrari en tzun ondoren, erabaki hau hartu zuen,
besteak beste:

1. Izapide tzeko onar tzea Maite Esporrín Las
Heras andreak aurkezturiko mozioa, zeinaren
bidez Nafarroako Gobernua premia tzen baita ber-
tan behera u tz dezan Nafarroako administrazio
publikoen zerbi tzuan langileak sar tzeko aurreko
hautaproba deialdietan edo enpresa pribatuetako
hautaprobetan diabetesa duten izangaiek pairatu
duten bazterkeria.

2. Nafarroako Parlamentuko Aldizkari Ofiziale-
an argitara dadin agin tzea.

3. Mozioa Lehendakari tza, Justizia eta Barne
Ba tzordean izapide tzea, eta zuzenketak aurkezte-
ko epea buka tzea eztabaidari ekiteko bilkura-egu-
naren aurrekoaren eguerdiko hamabietan.

Iruñean, 2015eko mar txoaren 9an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeari a -
txikitako foru parlamentari Maite Esporrín Las
Herasek, Legebil tzarreko Erregelamenduan eza-
rritakoaren babesean, ondoko mozioa aurkeztu
du, kasuko Ba tzordean eztabaida tzeko:

Diabetesa gaixotasun endokrinoa da, zelulek
eginiko glukosa-xurgaketari eragiten diona, pan-
kreak in tsulinarik sor tzen ez duelako edo behar
adina in tsulinarik sor tzen ez duelako. Glukosa
odolean geldi tzen da, eta zelulek ez dute lor tzen
ongi fun tziona tzeko behar duten energia guztia.

Aurrerapen zientifikoek lortu dute in tsulina
ezberdinen sintesia egitea; horri eta osasun siste-
maren garapenari eta bizimoduen hobekun tzari
esker, diabetiko batek bizi tza normalizatua egin
dezake eta edozein lan eta eginkizun bete deza-
ke, gaixotasun hori ez daukan beste edonork
bezala.

Nafarroako Gobernuak hainbat lanpostu finko
eskainiko ditu laster, Foru Administrazioko depar-
tamentu ezberdinetan.

Ekimen honen xedea da diabetesa aurreran -
tzean ez dadila izan lanera tzeko eta eginkizun
publikoetan jarduteko oztopo bat, zien tziak eta
gaixotasunaren tratamenduak horretarako bidea
ematen baitute.

Bada  txosten mediko bat, zeinak ziurta tzen
baitu diabetesa ez dela izan behar arrazoi orokor
eta besterik gabeko bat, lanpostu jakin ba tzuetan
jardutetik kanpo geldi tzeko; kasuak banan-banan
baloratu behar dira, eta horren arabera definitu
behar da ea per tsona bat lanpostu horretarako gai
den ala ez –beste edozein izangai bezala–, baina
diabetikoak modu orokorrean bazter u tzi gabe.

Hori guztia dela-eta, gure parlamentu-taldeak
ondoko erabaki proposamena aurkeztu du:

Nafarroako Parlamentuak Nafarroako Gober-
nua premia tzen du bertan behera u tz dezan Nafa-
rroako administrazio publikoen zerbi tzuan langile-
ak sar tzeko aurreko hautaproba deialdietan edo
enpresa pribatuetako hautaprobetan diabetesa
duten izangaiek pairatu duten bazterkeria.

Iruñean, 2015eko mar txoaren 3an

Foru parlamentaria: Maite Esporrín Las Heras

Mozioa. Horren bidez, Nafarroako Gobernua premia tzen da urgen tziaz

egin dezan arte- eta kultura-entitateen proiektuetarako diru-lagun tzak

arau tzeko oinarrien deialdia, 2015ekoa, eta esleitzeko prozedura alda

dezan.

MAITE ESPORRÍN LAS HERAS ANDREAK AURKEZTU DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba -
tzarrari en tzun ondoren, erabaki hau hartu zuen,
besteak beste:

1. Izapide tzeko onar tzea Maite Esporrín Las
Heras andreak aurkezturiko mozioa, zeinaren
bidez Nafarroako Gobernua premia tzen baita
urgen tziaz egin dezan arte- eta kultura-entitateen
proiektuetarako diru-lagun tzak arau tzeko oinarrien
deialdia, 2015ekoa, eta esleitzeko prozedura alda
dezan.

2. Nafarroako Parlamentuko Aldizkari Ofiziale-
an argitara dadin agin tzea.

3. Mozioa Kulturako, Turismoko eta Erakunde
Harremanetako Ba tzordean izapide tzea, eta
zuzenketak aurkezteko epea buka tzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2015eko mar txoaren 9an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeari a -
txikitako foru parlamentari Maite Esporrín Las
Herasek, Legebil tzarreko Erregelamenduan eza-
rritakoaren babesean, ondoko mozioa aurkeztu
du, Kultura Ba tzordean eztabaida tzeko.

Zioen azalpena: Azken ur teotan, kultur
entitateen tzako lagun tzak emate aldera Nafarroa-
ko Gobernuak 2012az geroztik egindako lehiake-
ta-deialdia ebazteko a tzerapena kezka handia era-
giten ari da entitate horien artean, ezin dituztelako
programatu urteko lehen seihilekorako beren jar-
duerak.

Kultur entitateek –bai 2013an, bai 2014an–
mahai gainean jarri zituzten beren ezinegona eta
kezka a tzerapen hori dela-eta, a tzerapenak pro-
gramazioari begira dakarren ziurgabetasunaren-
gatik eta kaosarengatik.

Horregatik, diru-lagun tzak ematean izandako
a tzerapenaren kaltetuek azpimarratu zuten proze-
dura aldatu behar dela, ekidite aldera zain egon
behar izatea oinarriak argitara tzen direnetik ebaz-
pena iragar tzen den arte.

Kultura Departamentuak adierazi zuenez, o -
tsailaren erdialdean argitaratu behar ziren NAOn
aurtengo lehiaketaren oinarriak, baina gaur den
egunean argitaratu gabe daude oraindik.

Lehen seihilekoan jarduerak programatu ahal
izateko, gu txienez o tsailerako jakin beharko li -
tzateke diru-lagun tzarik edukiko den ala ez.

Horregatik guztiagatik, gure parlamentu-talde-
ak honako erabaki proposamen hau aurkeztu du:

“1. Nafarroako Parlamentuak Nafarroako
Gobernua premia tzen du urgen tziaz egin dezan
arte- eta kultura-entitateen proiektuetarako diru-
lagun tzak arau tzeko oinarr ien deialdia,
2015ekoak.

2. Nafarroako Parlamentuak Nafarroako
Gobernua premia tzen du diru-lagun tzak eslei tzeko
prozedura alda dezan, eta hartara urte ani tzeko
hi tzarmenak egin di tzan Nafarroako kulturan aski
sustraitutako arte edo kultur entitateekin, beren
jarduerak garaiz programatu beharra dutela froga -
tzen badute.”

Iruñean, 2015eko mar txoaren 5ean

Foru parlamentaria: Maite Esporrín Las Heras

Mozioa. Horren bidez, Nafarroako Parlamentuak Espainiako Gobernua

eta Nafarroako Gobernua premia tzen ditu Ebro ibaiaren kudeaketa

integralari ekin diezaioten eta Europako Parlamentuak eta Kon -

tseiluak one tsitako 2007/60/CE Zuzentaraua aplika dezaten.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba -
tzarrari en tzun ondoren, erabaki hau hartu zuen,
besteak beste:

1. Izapide tzeko onar tzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Parlamentuak Espainiako
Gobernua eta Nafarroako Gobernua premia tzen
baititu Ebro ibaiaren kudeaketa integralari ekin
diezaioten eta Europako Parlamentuak eta Kon -
tseiluak one tsitako 2007/60/CE Zuzentaraua apli-
ka dezaten.

2. Nafarroako Parlamentuko Aldizkari Ofiziale-
an argitara dadin agin tzea.

3. Mozioa Landa Garapeneko, Ingurumeneko
eta Toki Administrazioko Ba tzordean izapide tzea,
eta zuzenketak aurkezteko epea buka tzea ezta-
baidari ekiteko bilkura-egunaren aurrekoaren
eguerdiko hamabietan.

Iruñean, 2015eko mar txoaren 9an

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeak, Legebil -
tzarreko Erregelamenduan ezarritakoaren babese-
an, honako mozioa aurkeztu du, Landa Garapene-
ko, Ingurumeneko eta Toki Administrazioko
Ba tzordean eztabaidatu eta bozka dadin:

Ebro ibaiak Erdialdeko Erriberan gainezka egi-
tean gertatutako azken uholdeek kalteak eragin
dituzte herriguneetan, laboreen milaka hektarea-
tan eta errepide sarean; batik bat, Nafarroan eta
Aragoin.

Argi dago arrazoi naturalengatik gertatu direla
uholde horiek, larriagoak izan direnak ibaian albo-
dikeak eraiki zirelako eta urak man tso tzean sedi-
mentuak pilatu direlako.

Konponbidea ez da etorriko ez draga tze oroko-
rretik, ez eta lubetak berreraiki edo konpon tzetik
ere. Estrategia global bat behar da populazioa
babesteko eta uholde-eremuak arau tzeko, ibaiare-
kin uraren tzako espazioak negoziatuz, ukitutako
eremuetako nekazariei kalte-ordaina emateaz
gain.

Argi dago ezin dela oreka naturalaren aurka
behin eta berriro joan, eta konponbide globalak
bilatu behar direla, ukitutako autonomia erkidego
guztien tzat, interes orokorraren eta naturarekiko
errespetuaren arabera.

Helburua da kalteak minimiza tzea eta uholde
kasuetako kaltetuen tzako konponbideak aurrei-
kustea.

Hori dela-eta, ondoko erabaki proposamena
aurkeztu dugu:

1. Nafarroako Parlamentuak Espainiako Gober-
nua eta Nafarroako Gobernua premia tzen ditu
Ebro ibaiaren kudeaketa integralari ekin diezaio-
ten, uraren aprobe txamendurik onena, uholde
kasuetako kalteak minimiza tzea eta oreka ekologi-
koa ziurtatuko dituena.

2. Nafarroako Gobernuak Estatuko Gobernua
premia tzen du urgen tziaz aplika dezan Europako
Parlamentuak eta Kon tseiluak one tsitako 2007ko
urriaren 23ko 2007/60/CE Zuzentaraua, uholde-
arriskuen ebaluazioari eta kudeaketari buruzkoa.

Iruñean, 2015eko mar txoaren 6an

Foru parlamentaria: Marisa de Simón Caballero

Erabakia. Horren bidez, Nafarroako Gobernua premia tzen da adin-arra-

zoiengatik ez bazter tzeari buruzko araua aplika tzera, hartutako kalte

zerebrala duten haurren kasuei buruzko azterlan bat egitera eta lan-

talde bat sor tzera, hartutako kalte zerebralerako lan-plan bat eta arre-

ta espezializatuko eredu bat egitekoa.

OSASUN BA TZORDE AK ONE   TSIA

Nafa rro a ko Par la men tuko Osasun Ba tzorde ak,
2015eko mar txoaren 10ean egin da ko bileran,
ondo ko era ba kia one   tsi zuen: “Erabakia. Horren
bidez, Nafarroako Gobernua premia tzen da adin-
arrazoiengatik ez bazter tzeari buruzko araua
aplika tzera, hartutako kalte zerebrala duten hau-
rren kasuei buruzko azterlan bat egitera eta lantal-
de bat sor tzera, hartutako kalte zerebralerako lan-
plan bat eta arreta espezializatuko eredu bat
egitekoa”.

Lege bil   tza rre ko Erre ge la men du ko 114. arti ku lu -
an eza rri ta koa betez, aipa tu era ba kia Nafa rro a ko
Par la men tu ko Aldiz ka ri Ofi zi a le an argi ta ra dadin
agin tzen dut. Hona koa du tes tua:

“Nafarroako Parlamentuak Nafarroako Gober-
nua premia tzen du:

1. Hartutako kalte zerebrala duten 16 urteko eta
hortik beherako adineko per tsonei aplika dakien
Osasuneko kon tseilariaren maia tzaren 15eko
60/2003 Foru Agindua.

2. Hartutako kalte zerebrala duten haurren
egoerari eta kopuruari buruzko azterlan bat egin
dadin, gaur egungo arretarik ezeko eta babesga-
betasuneko egoerak gaindi tzeko.

3. Lantalde bat era dadin, aurreko azterlanare-
kin batera lan-plan bat eta hartutako kalte zerebra-
la Nafarroako osasun publikotik arta tzeko arreta
espezializatuko eredu bat egiteko”.

Iruñean, 2015eko mar txoaren 10ean

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak bere

babesa eta elkartasuna adierazten baitizkie Kolonbian lur ostuen i tzul -

tze iraungarriaren alde lan egiten ari diren per tsonei.

ELE DU NEN BA    TZA RRAK ONE    TSIA

2015eko mar txoaren 9an egin da ko bil ku ran,
Nafa rro a ko Par la men tu ko Ele du nen Ba    tza rrak
ondo ko adi e raz pe na one    tsi zuen:

“1. Nafarroako Parlamentuak bere babesa eta
elkartasuna adierazten dizkie Kolonbian lur ostuen
i tzul tze iraungarriaren alde lan egiten eta giza
eskubideen defen tsaren alde borroka tzen ari diren
per tsonei.

2. Nafarroako Parlamentuak eska tzen du “fede
 txarreko okupa tzaileak” ego tziak izan daitezela,
lurra bere jabe zilegiei egiaz i tzul tzea errazteko,
Kolonbiako Konstituzio Gorteak agindutakoa
betez.

3. Nafarroako Parlamentuak uste du nazioarte-
an exijitu beharrekoa dela hartu behar diren neu-
rriak har daitezen, Curbaradó eta Jiguamiando
ibaietako arroetako buruzagiak nahiz Justiziaren
eta Bakearen Elizarteko Ba tzordeko beren lagun -

tzaileak babesteko Zehazki, Yomaira Mendozaren
eta Enrique Cabezasen familien osotasun fisikoa
eta psikologikoa berma tzeko behar diren segurta-
sun-neurriak ziurta daitezen eska tzen dugu.

4. Nafarroako Parlamentuak eska tzen du
sakondu dadin Curbaradó ibaiaren arroko erkide-
goetan biktima izan direnek pairatutako erasoen
ikerketan, eta ikerketa horiek batera daitezen, era-
soen eragileak, zergatiak eta xedeak argitu ahal
izateko, arduradunak zigortu eta erasoak errepika -
tzen ez direla berma tze aldera.

5. Nafarroako Parlamentuak Espainiako
Gobernuari eska tzen dio adierazpen hau Kolon-
biako erakunde eskudunei helaraz diezaien,
Kanpo Arazoetarako Ministerioaren bidez.

Iruñean, 2015eko mar txoaren 9an

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak bere

babesa ematen baitie 19. Korrikari eta helduen alfabeta tze eta

euskaldun tze taldeek egiten duten lanari.

ELE DU NEN BA    TZA RRAK ONE    TSIA

2015eko mar txoaren 9an egin da ko bil ku ran,
Nafa rro a ko Par la men tu ko Ele du nen Ba    tza rrak
ondo ko adi e raz pe na one    tsi zuen:

“1. Nafarroako Parlamentuak bere babesa
ematen die 19. Korrikari eta helduen alfabeta tze
eta euskaldun tze taldeek euskara berreskura tzeko
egiten duten lanari.

2. Nafarroako Parlamentuak gonbit egiten die
herritar guztiei “Euskahaldun” goiburuarekin egi-
nen den 19. Korrikan parte har dezaten.

3. Adierazpen insitituzional hau mar txoaren
12ko Osoko Bilkuran irakurriko da”.

Iruñean, 2015eko mar txoaren 9an

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak bere

konpromisoa adierazten baitu emakumeen eta gizonen arteko egiazko

berdintasuna lor tzearen alde, mar txoaren 8a “Emakumeen Nazioarte-

ko Eguna” dela-eta.

ELE DU NEN BA    TZA RRAK ONE    TSIA

2015eko mar txoaren 9an egin da ko bil ku ran,
Nafa rro a ko Par la men tu ko Ele du nen Ba    tza rrak
ondo ko adi e raz pe na one    tsi zuen:

“1. Nafarroako Parlamentuak aitor  tzen du
prestakun tzan eta sen tsibilizazioan sakondu beha-
rra dagoela gizarte patriarkal honetan ezarritako
estereotipoak apur tzeko eta, hartara, aurrerapau-
soak emateko, emakumeen aurkako indarkeria
mota oro desagerrarazteran tz eta familia- nahiz
lan-arloetako eran tzukidetasun handiagoa lor -
tzeko trabak ken tzeran tz.

2. Nafarroako Parlamentuak gogorarazi nahi
du emakumeek lan merkatuan eta esparru politi-
ko, ekonomiko eta sozialetan parte har tzea ezin-
bestekoa dela krisiaren irtenbide solidario eta eki-
tatezko bateran tz hurbil tzeko.

3. Nafarroako Parlamentuak bere poza adie-
razten du Kon tzebituaren Biziaren eta Emakume
Haurdunaren Eskubideen Babeserako Lege Orga-
nikoaren aurreproiektua erretiratu delako, one tsi
izan bali tz lege- nahiz ideologia-a tzerakada ekarri-
ko zuelako, eta emakumeak nahiz profesionalak
babesgabetasuneko eta segurtasun juridikorik
gabeko egoeran suerta tzeko arrisku larrian u tziko
lituzkeelako; alegia, a tzerakada ekarriko luke ema-

kumeen autonomian eta askatasunean, beren
sexualitateari dagokionez.

4. Nafarroako Parlamentuak azpimarratu egin
nahi du hezkun tza-esparruan, heziketa afektibo-
sexualean eta berdintasuneko heziketan sakon -
tzearen garran tzia, hori delako sistema patriarkala
gaindituko duen berdintasunezko gizarte baterako
berme bakarra.

5. Nafarroako Parlamentuak bere kezka adie-
razten du gizonen eta emakumeen arteko soldata-
arraila gero eta handiagoa dela-eta, eta bere kon-
promisoa adierazten du genero ikuspegitik lan
egiteko eta legeak egiteko, ekidite aldera emaku-
meek prekarietate handiagoa paira tzea eta bikoiz-
tuta sufri tzea pobreziaren eta gizarte-bazterkeria-
ren ondorioak.

6. Nafarroako Parlamentuak adierazten du
emakumeen eta gizonen arteko egiazko berdinta-
suna lor tzeko konpromiso irmoa duela, eta herrita-
rrei gonbit egiten die aktiboki lan egin dezaten hori
lor tzeko”.

Iruñean, 2015eko mar txoaren 9an

Lehendakaria: Alberto Catalán Higueras

F saila:
GAL DE RAK

Galdera, “Nuestra Señora de los Dolores” kapu txino hirugarrendarren

kongregazioari emandako diru-lagun tzak i tzul tzeari buruzkoa.

PA TXI ZABALETA ZABALETA JAUNAK EGIN DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba -
tzarrari en tzun ondoren, erabaki hau hartu zuen,
besteak beste:

1. Izapide tzeko onar tzea Pa txi Zabaleta Zaba-
leta jaunak aurkeztutako galdera, “Nuestra Señora
de los Dolores” kapu txino hirugarrendarren kon-
gregazioari emandako diru-lagun tzak i tzul tzeari
buruzkoa.

2. Nafarroako Parlamentuko Aldizkari Ofizia-
lean argitara dadin agin tzea.

3. Osoko Bilkuran izapide tzea.

Iruñean, 2015eko mar txoaren 9an

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru
parlamentari Pa txi Zabaleta Zabaletak, Legebil -
tzarreko Erregelamenduan ezarritakoaren babese-

an, ondoko galdera aurkeztu du, Nafarroako
Gobernuko lehendakari Barcina andreak Osoko
Bilkuran ahoz eran tzun dezan:

Gizarte Ongizate, Kirol eta E txebizi tzako kon -
tseilaria zenak lankide tza hi tzarmena sinatu zuen
1992ko maia tzaren 26an “Nuestra Señora de los
Dolores” kapu txino hirugarrendarren kongrega-
zioarekin –zeina Mutiloabeitiko “Luis Amigó”
ikaste txearen eta instalazioen titularra baita–. O -
tsailaren 16ko 4/2004 Ebazpenaren bitartez, hi -
tzarmen hura bukatu tzat eman zen 2004ko mar -
txoaren 1eko eraginez, baina kongregazio
horretako buruzagi probin tzialak geroago adierazi
zuen bere asmoa zela sinatutako hi tzarmen hura
ez indargabe tzea. Nafarroako Gobernuak abiarazi
al du kongregazio horri lankide tza hi tzarmen
haren karietara emandako diru-lagun tzak i tzul -
tzeko prozedura?

Iruñean, 2015eko mar txoaren 3an

Foru parlamentaria: Pa txi Zabaleta Zabaleta

Galdera, Gizarte Politiketako kon tseilariak mendekotasunerako arretan

diharduten entitate pribatuei eragiteko duen ahalmenari buruzkoa.

BIKENDI BAREA AIESTARAN JAUNAK EGIN DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba -
tzarrari en tzun ondoren, erabaki hau hartu zuen,
besteak beste:

1. Izapide tzeko onar tzea Bikendi Barea Aiesta-
ran jaunak aurkeztutako galdera, Gizarte Politike-
tako kon tseilariak mendekotasunerako arretan
diharduten entitate pribatuei eragiteko duen ahal-
menari buruzkoa.

2. Nafarroako Parlamentuko Aldizkari Ofizia-
lean argitara dadin agin tzea.

3. Gizarte Politiketako Ba tzordean izapide tzea.

Iruñean, 2015eko mar txoaren 9an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Bikendi Barea Aiestaranek, Legebil -
tzarreko Erregelamenduan ezarritakoaren babese-
an, ondoko galdera aurkeztu du, Nafarroako
Gobernuko Gizarte Politiketako kon tseilariak ba -
tzordean ahoz eran tzun dezan:

2015eko mar txoaren 5ean, hedabideetan jaso-
tako adierazpenetan, Nafarroako Gobernuko
Gizarte Politiketako kon tseilariak baieztatu zuen
inork ere ez duela “bere lana galduko” mendekota-

sunaren arloko egiaztagiri profesionalik ez eduki -
tzeagatik.

Gizarte Zerbi tzuen eta Mendekotasunaren
Lurralde arteko Kon tseiluaren bilera baten ostean
egin zen baieztapen hori. Bilera hartan zehaztu
zenez, aurten bukatu behar da mendekotasunaren
arretaren arloan lan egiten ari diren profesionalen
kreditazio-prozesua. Halatan, prozesu horren kon-
plexutasunak eragindako egonezina azpimarratu
zen; izan ere, oraindik ere per tsona asko dago
behar bezala kreditatu gabe.

Kon tseilariaren baieztapen hori gorabehera,
harrigarria da hura hain bipil min tza tzea bere
eskumenez harago doan esparru batean; izan ere,
langile horiek sektore pribatuan egiten dute lan,
eta, paradoxikoki, Departamentuak argudio hori
bera erabili du sektoreak bizi duen gatazkan akti-
boki ez esku har tzeko, zeinari eragin bai tzioten
aurreraeraginak eta hi tzarmenetik ez alden tzeko
klausulek.

Gizarte Politiketako kon tseilariak entitate priba-
tuetan eragiteko ahalmena du kreditazioen arloan,
baina ez dauka eragiteko ahalmenik arlo horretan
duela bi urtetik hona gerta tzen ari den gatazkaren
konponbidean. Zergatik?

Iruñean, 2015eko mar txoaren 5ean

Foru parlamentaria: Bikendi Barea Aiestaran

Galdera, haurdunaldiaren borondatezko etendura dela-eta profesionalen

erregistroa sor tzen duen azaroaren 8ko 16/2010 Foru Legeari buruz-

koa.

PA TXI LEUZA GARCÍA JAUNAK EGIN DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba     -
 tzarrari en      tzun ondoren, erabaki hau hartu zuen,
besteak beste:

1. Izapide      tzeko onar      tzea Pa txi Leuza García
jaunak aurkeztutako galdera, haurdunaldiaren
borondatezko etendura dela-eta profesionalen
erregistroa sor tzen duen azaroaren 8ko 16/2010
Foru Legeari buruzkoa.

2. Nafarroako Parlamentuko Aldizkari Ofiziale-
an argitara dadin agin      tzea.

3. Nafarroako Gobernuari igor      tzea, Legebil     -
 tzarreko Erregelamenduko 194. artikuluak agindu-
takoari jarraikiz, ida      tzizko eran      tzuna bidal dezan.

Iruñean, 2015eko mar txoaren 9an

Lehendakaria: Alberto Catalán Higueras

GALDERAREN TESTUA

A txiki gabeko foru parlamentari Pa txi Leuza
García jaunak, Legebil tzarreko Erregelamenduan
ezarritakoaren babesean, ondoko galdera aurkez-
ten dio Nafarroako Gobernuko Osasun Departa-
mentuari, ida tziz eran tzun dezan:

Hauxe jakin nahi dugu Haurdunaldiaren boron-
datezko etendura dela-eta profesionalen erregis-
troa sor tzen duen azaroaren 8ko 16/2010 Foru
Legeari buruz:

1.- Haurdunaldiaren borondatezko etendura
batean zuzenean inplikatutako Osasunbidea-
Nafarroako Osasun Zerbi tzuko zenbat profesiona-
lek eman dute izena kon tzien tzia-eragozleen erre-
gistroan, 16/2010 Foru Legeari jarraituz? Noiz egin
dute?

2.- Administrazioak ba al daki zenbat eskabi-
dek ez dituzten bete legezko betekizunak, edo
haurdunaldiaren borondatezko etendura batean
zuzenean inplikatuta ez dauden profesionalek aur-
keztuak diren?

3.- Administrazioak ba al daki haurdunaldiaren
borondatezko etendura batean zuzenean inplika-
tuta ez dauden zenbat sendagilek esaten dieten
beren pazienteei kon tzien tzia-eragozleak direla
eta, hartara, eze tza ematen dioten, esate batera-
ko, emakumeei baja emateari beste autonomia
erkidego ba tzuetara joan ahal izan daitezen, auto-
nomia erkidego horietan bai egiten baita etendura
hori, hartara prozedura hori erago tzirik eta emaku-
me horiei sufrimendu bidegabe, ilegal eta ez-legiti-
mo gehigarria eraginik?

4.- Administrazioak zer neurri hartu ditu era-
gozleak ez diren sendagileek osasun-prestazio
hori egin ahal izan dezaten Osasunbidea-Nafarro-
ako Osasun Zerbi tzuaren zentroetan?

5.- Foru Administrazioak zer neurri hartu ditu
galarazte edo ekidite aldera haurdunaldiaren eten-
duran zuzenean inplikatuta ez dauden sendagile-
ek etendura hori oztopa tzea, ez dagokien kon -
tzien tzia-eragozpena alegatuz eta hartara egoera
horretan dauden emakumeak zor zaien gu -
txieneko errespetuarekin arta di tzaten?

6.- Emakumeei oraindik ere antisorgailuak
arrazoi ideologiko hu tsez errezeta tzeari eze tza
ematen dioten sendagileak oraindik ere badaude-
nez, Administrazioak zer neurri hartu ditu emaku-
me horien eskubidea, antisorgailuak jaso tzekoa,
berma tzeko?

Iruñean, 2015eko mar txoaren 3an

Foru parlamentaria: Pa txi Leuza García

Galdera, haurdunaldiaren borondatezko etendurari buruzkoa.

PA TXI LEUZA GARCÍA JAUNAK EGIN DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba     -
 tzarrari en      tzun ondoren, erabaki hau hartu zuen,
besteak beste:

1. Izapide      tzeko onar      tzea Pa txi Leuza García
jaunak aurkeztutako galdera, haurdunaldiaren
borondatezko etendurari buruzkoa.

2. Nafarroako Parlamentuko Aldizkari Ofiziale-
an argitara dadin agin      tzea.

3. Nafarroako Gobernuari igor      tzea, Legebil     -
 tzarreko Erregelamenduko 194. artikuluak agindu-
takoari jarraikiz, ida      tzizko eran      tzuna bidal dezan.

Iruñean, 2015eko mar txoaren 9an

Lehendakaria: Alberto Catalán Higueras

GALDERAREN TESTUA

A txiki gabeko foru parlamentari Pa txi Leuza
García jaunak, Legebil tzarreko Erregelamenduan
ezarritakoaren babesean, ondoko galdera aurkez-
ten dio Nafarroako Gobernuko Osasun Departa-
mentuari, ida tziz eran tzun dezan:

Haurdunaldiaren borondatezko eteteari dago-
kionez, Sexu- eta ugalketa-osasunari eta haurdu-
naldiaren borondatezko etendurari buruzko mar -
txoaren 3ko 2/2010 Lege Organikoaren 19.
artikuluak –Osasun zerbi tzuen prestazioa berma -
tzeko neurriak– hauxe dio:

1. “Haurdunaldiaren borondatezko etenduraren
prestazioaren arloko berdintasuna eta osasun-
lagun tzaren kalitatea berma tze aldera, Lurralde
arteko Osasun Kon tseiluari en tzun ostean Gober-
nuak ezar tzen dituen oinarrizko edukiak bermatu-
ko dituzte osasun-administrazio eskudunek. Ema-
kume guztiei berdintasunez bermatuko zaie
prestazioa baliatu ahal izatea, non bizi diren albo
batera u tzita”.

Hartara, beste autonomia erkidego ba tzuetara
“joandako” pazienteak –enbrioiaren garapen-fase
berantiarrago batean fetuaren aldakun tza larriak

detektatu zaizkien emakumeak, oro har– bere
gain hartu behar du, kalte moralaz gain:

– Lekualda tzeak berak dakarren arriskua;
balizko in itinere istripua.

– Logistika-arazoek eragindako eragozpenak.
Joan-etorriak berekin dakar bi egun egitea e txetik
kanpo: lehendabizikoa, ingresoa goizean goiz egin
ahal izateko. Bestalde, seme-alabarik edukiz gero,
bitarte horretan haiek norekin u tzi aurreikusi eta
bilatu beharra dago.

– Gastu ekonomikoa. Pazienteak aurreratu
egin behar du joan-etorrirako nahiz ostatu eta
otorduetarako dirua (400 euro inguru).

Hona galdera:

– Ez al da berriro ere urra tzen ari osasun-pres-
tazioak berdintasunez jaso tzeko prin tzipioa?

– Osasunbidea-Nafarroako Osasun Zerbi tzuak
a posteriori ordain tzen ditu –eta egiaztagiria aur-
keztu ondoren– lekualdatutako pazienteak izanda-
ko gastuak; 200 euro inguru ordain tzen ditu, aur-
keztutako gastuak handiagoak direnean ere, eta
ordainketa ez da egiten ebakun tza egin eta bi hila-
bete inguru igaro arte. Gauzak horrela, hori ez al
da erosahalmen  txikiagoko pazientearen tzako era-
gozpen bat gehiago, jaso tzeko eskubidea duen
osasun-prestazio bat jaso tzerako orduan?

–Nafarroan ez al da egun urra tzen ari presta-
zioa berdintasunez jaso tzearen prin tzipioa? Izan
ere, emakume ba tzuek Iruñean aborta dezakete,
eta beste ba tzuek, aldiz, Bilbora, Madrila edo
Zaragozara joan behar izaten dute, azaldutako
eragozpenak eragozpen.

– Osasunbidea-Nafarroako Osasun Zerbi tzuak
ba al dauka itunik pazienteak bidera tzen diren kli-
nika horiekin? Zer baldin tza jaso tzen dira itun
horietan? Osasunbidea-Nafarroako Osasun Zerbi -
tzuak zer irizpide darabil, osasun-lagun tzaren kali-
tateari dagokionez, itun horiek sina tzeko?

Iruñean, 2015eko mar txoaren 4an

Foru parlamentaria: Pa txi Leuza García

Galdera, jakiteko Nafarroako Gobernuak zer eginen duen Nafarroaren

iparraldeko arroetan eskuragarri dagoen informazioaren kalitatea eta

azkartasuna hobe tzeko, balizko uholdeen arriskuak eta larritasuna

aurreikuste aldera.

MANU AYERDI OLAIZOLA JAUNAK EGIN DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba     -
 tzarrari en      tzun ondoren, erabaki hau hartu zuen,
besteak beste:

1. Izapide      tzeko onar      tzea Manu Ayerdi Olaizola
jaunak aurkeztutako galdera, jakiteko Nafarroako
Gobernuak zer eginen duen Nafarroaren iparral-
deko arroetan eskuragarri dagoen informazioaren
kalitatea eta azkartasuna hobe tzeko, balizko uhol-
deen arriskuak eta larritasuna aurreikuste aldera.

2. Nafarroako Parlamentuko Aldizkari Ofiziale-
an argitara dadin agin      tzea.

3. Nafarroako Gobernuari igor      tzea, Legebil     -
 tzarreko Erregelamenduko 194. artikuluak agindu-
takoari jarraikiz, ida      tzizko eran      tzuna bidal dezan.

Iruñean, 2015eko mar txoaren 9an

Lehendakaria: Alberto Catalán Higueras

GALDERAREN TESTUA

A txiki gabeko foru parlamentari Manu Ayerdi
Olaizolak, Nafarroako Parlamentuko Erregelamen-
duan ezarritakoaren babesean, ondoko galdera
aurkeztu du, Landa Garapen, Ingurumen eta Toki
Administrazioko kon tseilariak ida tziz eran tzun
dezan:

Bukatu berri den o tsail hau izan da hilabeterik
euri tsuena, euri-erregistroak egiten direnez geroz-
tik; orain dela ehun urte baino lehenagotik, hain
zuzen ere.

Egon bide diren beste arrazoi ba tzuen azterke-
ta alde batera u tzita –beharrizanen eta kasuko
inber tsioen plangin tza egokia izan den ala ez,
kudeaketa egokia izan den ala ez, ibaien, lubeten
eta babes-elementuen eta urtegien egoera–, euri-
bolumen ikaragarri horrek uholde handiak eragin
ditu gure lurraldean, zeinen erakusgarri nabarme-
nena Ebro ibaiaren inguruan gertatu baita; eta

neurri askoz  txikiagoan, Arga eta Ega ibaien ingu-
ruan.

Bestalde, Bidasoa ibaia Irungo bere bokalerai-
no eta, batez ere, Urumea Donostiako bere boka-
leraino elika tzen duten Nafarroako arroetan ere
gertatu dira euri-erregistro handi-handiak, arazoak
eragin dituztenak.

Izandako kalteak ordain tzen direla ziurta tzeaz
gain, behar-beharrezkoa da lan egin dadin ahal
den guztian murrizteko egunotan gertatu diren kal-
teen gisakoak berriro gerta tzeko aukerak.

Ebroko arroari dagokionez, gertu-gertutik
jarraituko ditugu ukitutako administrazioek egiten
dituzten urra tsak.

Galdera honen bidez jakin nahi da ea Nafarro-
ako Gobernuak zer eginen duen Nafarroaren ipa-
rraldeko arroetan eskuragarri dagoen informazioa-
ren kalitatea eta azkartasuna hobe tzeko, balizko
uholdeen arriskuak eta larritasuna modurik onene-
an aurreikuste aldera.

Hori dela eta, honako galdera hauek egin nahi
dizkiogu kon tseilariari:

1. Nafarroako Gobernuaren ustez, beharrezkoa
al da Baztan-Bidasoa, Añarbe-Urumea eta Lei -
tzaran-Oria ibaietako arroetan bertan jarduketak
egitea informazio gehiago, zeha tzagoa eta bere-
halakoagoa eduki tze aldera une bakoi tzean gerta -
tzen diren euri-mailei dagokienez?

2. Horri buruzko jarduketaren bat aurreikusi al
da?

3. Lankide tzan ari al zarete arlo horretan ukitu-
tako beste administrazio ba tzuekin –Iparraldeko
Konfederazio Hidrografikoa, Eusko Jaurlari tza–?
Nola?

Iruñean, 2015eko mar txoaren 5ean

Foru parlamentaria: Manu Ayerdi Olaizola



Galdera, beste herrialde ba tzuetan lan-etorkizuna aurkitzearren Nafarro-

atik alde egiten duten per tsonei buruzkoa.

MAIORGA RAMÍREZ ERRO JAUNAK EGIN DU

Nafarroako Parlamentuko Mahaiak, 2015eko
mar txoaren 9an egindako bilkuran, Eledunen Ba     -
 tzarrari en      tzun ondoren, erabaki hau hartu zuen,
besteak beste:

1. Izapide      tzeko onar      tzea Maiorga Ramírez Erro
jaunak aurkeztutako galdera, beste herrialde ba -
tzuetan lan-etorkizuna aurkitzearren Nafarroatik
alde egiten duten per tsonei buruzkoa.

2. Nafarroako Parlamentuko Aldizkari Ofiziale-
an argitara dadin agin      tzea.

3. Nafarroako Gobernuari igor      tzea, Legebil     -
 tzarreko Erregelamenduko 194. artikuluak agindu-
takoari jarraikiz, ida      tzizko eran      tzuna bidal dezan.

Iruñean, 2015eko mar txoaren 9an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Erro jaunak, Legebil -
tzarreko Erregelamenduan ezarritakoaren babese-
an, ondoko galdera egin dio Nafarroako
Gobernuari, ida tziz eran tzun dezan:

Parlamentari honek honako hau jakin nahi du,
gazte nafarren egoerari buruz eta lan-etorkizuna
beste herrialde ba tzuetan aurki tzearren haiek
Nafarroatik alde egin behar izateari buruz:

– Arrazoi hori dela-eta Nafarroatik azken zazpi
urteotan alde egin duten per tsonen kopurua, adi-
naren arabera sailkatuta.

– Horri dagokionez hartutako neurrien helbu-
ruen bete tzeari buruzko ebaluazio bat.

– Azken lau ekitaldiotako aurrekontua.

Iruñean, 2015eko mar txoaren 5ean

Foru parlamentaria: Maiorga Ramírez Erro



Nafarroako Parlamentuko A.O. / VIII. legegintzaldia 38. zk. / 2015eko martxoaren 13a

15



Nafarroako Parlamentuko A.O. / VIII. legegintzaldia 38. zk. / 2015eko martxoaren 13a

16

ISSN: 2254–1950Lege Gordailua:  NA – 363-1995


